
(Sasoenggoenja kita tida mengarti, bagimana satoe Thaykam diprenta pimpim tentara. Apatah dalem karadjahan Songtiauw itoe waktoe soeda tida ada kapala perang jang gaga dan tjakep, boeat diserahken itoe djabatan besar? Maka sampe orang kebiri dari kraton disoeroe madjoe sabagi djendraal? P.)

Soldadoe Kimkok soeda kiterin itoe boekit tempat di mana Houw-jan Tjiak bersama doea poetranja ada berdiam. Doea hari anak dan ajah itoe telah terkoeroeng, sedeng ramsoem ampir abis,

Meliat keadahannja soeda djadi berbahaja, Tjhie Seng laloe berkata:

„Kaloe kita berdiam sadja, achir-achir toch moesti binasa, sebab kaloe ramsoem abis, tentoe semoea soldadoe boleh mati kalaparan. Maka menoeroet anak poenja pikiran, sabelonnja kita poenja tentara djadi lemas lantaran tida makan, apa tida baek kaloe sabentar malem dari átas kita menjerang ka bawah? Dengen begitoe djadi masi ada harepan boeat lolosken diri dari bahaja kamatian?”

Houw-jan Tjiak njataken moefakat. Maka begitoelah di waktoe malem katiga panglima itoe lantas bersiap boeat menjerang toeroen. Tatkala itoe soeda djato di moesin Tjhioe, oedjan telah brenti dan langit ada kaliatan terang. Di salebar goenoeng ada tertoetoep dengen halimoen; se-

